
1. Кои сме ние 

Институтот за демократија „Социетас Цивилис“ – Скопје (ИДСЦС) е невладина, непартиска, непрофитна и 
тинк-тенк организација, основана во 2005 година од група интелектуалци собрани околу идејата за 
демократија, солидарност и граѓанско општество. Денес ИДСЦС е еден од водечките тинк-тенкови во 
Северна Македонија, препознаен по својата експертиза, перформанс и влијание во јавниот и граѓанскиот 
сектор. 

Работата на ИДСЦС се потпира на три главни активности: истражување, застапување и градење капацитети. 
Институтот беше меѓу првите во земјата што започнаа со истражување на јавното мислење во 
општествените науки и денес располага со една од најголемите истражувачки бази на податоци во 
државата, која служи како референтен извор за креаторите на политики, академската заедница и 
медиумите. Досега ИДСЦС има спроведено над 100 обуки и има произведено над 800 публикации. 

Работата е организирана во три програмски центри — Центар за добро управување, Центар за европски 
интеграции и Центар за парламентарна поддршка и демократизација — кои делуваат во областите на 
антикорупцијата и доброто владеење, европската интеграција и регионалната соработка, и 
парламентарните реформи и демократизацијата. 

2. Визија и мисија 

Визија 
Македонија како високо развиена демократија на слободни и активни граѓани. 

Мисија 
Поддршка на развојот на демократските процеси преку промоција на креирање политики базирани на 
истражување, анализи и консултации со засегнатите страни. 

Долгорочни цели 
• Балансиран социо-економски развој; 

• Активно граѓанство; 

• Партиципативна политичка култура; 

• Вградување на либералните вредности во општеството; 

• Почитување на владеењето на правото и на доброто владеење; 

• Промовирање на одржливо образование; 

• Носење одлуки засновани на докази; 

• Мултиетничка и мултикултурна коегзистенција. 

3. Организациска структура 

ИДСЦС го води претседател, поддржан од програмски директор, а работата е распоредена во три 
програмски центри и една служба за финансии и администрација. Центарот за добро управување ги 
покрива антикорупциските политики, транспарентноста и отворените податоци, изборите и 
децентрализацијата; Центарот за европски интеграции го следи пристапниот процес, Берлинскиот процес и 
регионалната соработка; Центарот за парламентарна поддршка и демократизација, формиран во 2019 



година, го следи квалитетот на парламентарната дебата, спроведува истражувања на јавното мислење за 
работата на Собранието и ги поддржува парламентарните реформи. Секој центар има свој раководител, а 
Центарот за финансии и администрација одговара за финансиското управување, буџетирањето и 
известувањето кон донаторите. Организацијата брои околу 14 вработени со полно работно време, 
придружени со тим од надворешни соработници и истражувачи и со практиканти вклучени преку 
формализирана практикантска програма; речиси целиот тим има високо образование, со неколку доктори 
на науки и кандидати за докторат меѓу истражувачите. 

4. Постигнувања 

4.1. Придонес кон креирањето политики на национално ниво 
Експертизата на ИДСЦС во областа на антикорупцијата, доброто владеење и парламентарните реформи е 
препознаена од институциите, што се согледува преку континуираното учество на Институтот во работни 
групи за изготвување закони и стратегии. Во следната табела се прикажани процесите во кои ИДСЦС 
учествуваше и конкретниот придонес во нив во последните три години. 

Закон / стратегија / план Период Статус Надлежна 
институција 

Придонес на ИДСЦС 

Закон за јавни претпријатија 
и трговски друштва во 
државна сопственост 

2025–
2026 

Усвоен Министерство за 
економија и труд 

Единствен опфат на субјектите 
основани од централната и од 
локалната власт, вклучување на 
Комисијата за заштита на 
конкуренцијата и вклучување 
на пошироката јавност во 
подготовката на политиката на 
сопственост. 

Стратегија за борба против 
корупцијата и судирот на 
интереси 2026–2030 

2025– Во постапка на 
донесување во 
Собранието 

Државна комисија 
за спречување на 
корупцијата 

Прифатен значаен дел од 
предлозите во тематската група 
„надзор над законите“, 
вклучително и издвојувањето 
на оваа област како 
приоритетна; учество и во 
утврдувањето на 
методологијата за подготовка 
на стратегијата. 

Закон за пријавување и 
проверка на странските 
директни инвестиции 

2024–
2026 

Предлог-закон во 
Собранието, 
поминато прво 
читање 

Министерство за 
надворешни 
работи и 
надворешна 
трговија 

ИДСЦС е иницијатор на законот 
и на формирањето на 
работната група, обезбеди 
стручна помош во пишувањето 
и ги поврза институциите со 
експерти од САД, Словенија, 
Чешка и Естонија. 

Национален акциски план за 
Партнерството за отворена 
власт 2026–2028 

2026– Во тек Министерство за 
јавна 
администрација, 
ресорни 
министерства и 
Собранието 

Тековно учество во 
подготовката на планот. 



Закон / стратегија / план Период Статус Надлежна 
институција 

Придонес на ИДСЦС 

Национален акциски план за 
Партнерството за отворена 
власт 2024–2026 

2023 Донесен Министерство за 
информатичко 
општество и 
администрација, 
ресорни 
министерства и 
Собранието 

Усвоени две заложби на 
ИДСЦС: воспоставување на 
Парламентарен караван како 
механизам за директна 
комуникација меѓу 
пратениците и граѓаните и 
одржување надзорна расправа 
за спроведувањето на планот. 

Национален акциски план за 
Партнерството за отворена 
власт 2021–2023 

2020 Донесен Министерство за 
информатичко 
општество и 
администрација, 
ресорни 
министерства и 
Собранието 

Усвоена заложба на ИДСЦС за 
воспоставување Портал за 
отворени податоци на 
Собранието. 

Закон за критична 
инфраструктура 

2023 Не е донесен 
(мандатот на 
работната група е 
исцрпен) 

Министерство за 
одбрана 

Воведен концептот на 
отпорност, а не само на 
заштита. 

Закон за управување со 
кризи 

2023 Не е донесен 
(мандатот на 
работната група е 
исцрпен) 

Министерство за 
одбрана 

Унапреден правниот режим 
што гарантира транспарентност 
при управувањето со кризи. 

Закон за спречување на 
корупцијата и судирот на 
интереси 

2019 Усвоен Државна комисија 
за спречување на 
корупцијата 

Обликуван начинот на избор на 
членовите на ДКСК и 
критериумите за кандидатите. 

 

Покрај учеството во работните групи, ИДСЦС придонесува кон креирањето политики и преку редовните 
аналитички производи: полугодишните извештаи за квалитетот на дебатата во Собранието (DQI), 
годишните анкети за перцепциите на граѓаните за европските интеграции и работата на Собранието, 
извештаите за напредокот на заложбите од Отворено собрание, аналитичките материјали и 
инфографиците за буџетски и финансиски скрининг, истражувањата за интегритетот на политичките партии, 
како и студиите за учеството на жените од заедниците во политичкиот живот и за спроведувањето на 
Законот за употреба на јазиците. 

4.2. Зајакнување на капацитетите на засегнатите страни 
• Швајцарска стипендиска програма: администрирање на програмата за академско усовршување на 

собраниската служба и на Државниот завод за ревизија — само во 2023 година беа доделени 19 
стипендии за магистерски и докторски студии, јазични и ИТ курсеви. 

• Обуки за пратеници и собраниска служба за квалитетот на парламентарната дебата, анализа на 
корупцијата, известување и застапување кај носителите на одлуки. 

• Методологија за антикорупциска проверка на легислативата (АПЛ), подготвена и презентирана пред 
пратениците и меѓупартиската антикорупциска група. 

• Обуки за партиските подмладоци за негативните ефекти на корупцијата и антикорупциските алатки — 
30 претставници обучени низ четири модули во 2024 година и 34 членови обучени во 2025 година 
пред локалните избори; првата обука од новиот циклус се одржа во јуни 2026 година. 



• Поддршка на политичките партии во процесите за самооценка на интегритетот, вклучително 
администрирање прашалници и консултации со партиските раководства. 

• Обуки за општинските офицери за интегритет и за локалните власти и граѓански организации за 
проценка и следење на ризиците од корупција. 

• Обука на службите на Државната комисија за спречување на корупцијата за методологии за примена 
на ризиците од корупција и за идентификување потенцијални случаи на политички изложени 
компании во големи бази на податоци. 

4.3. Влијание врз јавниот дискурс и застапување 
• Во 2025 година ИДСЦС беше вклучен на листата „100 Think Tanks to Watch 2025“ на платформата On 

Think Tanks — меѓународно признание за организации со забележливи практики, иновативни 
пристапи и влијателен придонес. 

• Формирана е Меѓупартиска парламентарна група за следење на имплементацијата на обврските од 
Берлинскиот процес и Планот за раст, по иницијатива поднесена во октомври 2024 и прифатена од 
сите партии; групата се конституираше на 30 април 2025 година и брои 29 пратеници. 

• Потпишан е меморандум за соработка со Министерството за европски прашања (7 август 2025) за 
стручна поддршка на законот за проверка на странските директни инвестиции и подготовката на 
преговарачките позиции за Поглавје 30, како и за комуникација на Планот за раст и Реформската 
агенда 2024–2027. 

• ИДСЦС мобилизираше 59 граѓански организации од земјите кандидати и од земји членки на ЕУ со 
заедничко барање граѓанското општество од земјите кандидати да биде препознаено во новата 
Стратегија на ЕУ за граѓанското општество. 

• Даден е придонес кон структурата и содржината на новата Национална стратегија за борба против 
корупцијата и судирот на интереси 2026–2030. 

• Организирана е прва регионална средба на специјализираните јавни обвинителства за организиран 
криминал и корупција од Западен Балкан (Скопје, октомври 2025), со учество на обвинители од шест 
земји и на Амбасадата на Франција. 

• Настанот „Парламентарна димензија на Берлинскиот процес“, организиран во Бундестагот во 
октомври 2024 година, беше признат во заклучоците од Самитот на Берлинскиот процес како клучен 
форум за зајакнување на парламентарната соработка. 

• ИДСЦС ја водеше и координираше групата „Интеграција во ЕУ и Берлинскиот процес“ при Форумот за 
граѓанско општество и тинк-тенкови, чии препораки беа презентирани на Форумот во Берлин 
(октомври 2024). 

• Механизмот за координација меѓу Државната комисија за спречување на корупцијата и Јавното 
обвинителство беше проширен со Државниот завод за ревизија, Бирото за јавни набавки и 
Инспекцискиот совет. 

• Формирана е владина работна група за воспоставување национален механизам за проверка на 
странските директни инвестиции, а Предлог-законот го помина првото читање во Собранието. 

• Јавни дискусии и медиумски настапи за изградбата на автопатите на коридорите 8 и 10д, корупцијата 
во високото образование, именувањата во високата раководна служба, работата на Судскиот совет и 
државното рекламирање во медиумите, со учество на антикорупциските институции, Претседателот, 
Собранието, Владата и меѓународните претставници. 

• Актуелизирање на теми поврзани со родовата и етничката инклузија — препораката за менторски 
програми за жените од заедниците беше препозната како релевантна од Агенцијата за остварување на 
правата на заедниците. 



4.4. Дигитални алатки и отворени податоци 
• „Реагирај“ — платформа што им овозможува на граѓаните конструктивно да реагираат и да бараат 

отчетност; речиси 6.000 корисници во првите четири месеци од работата, а близу 2.000 граѓани 
реагираа преку неа во текот на 2025 година. 

• „Пратеници.мк“ — интерактивна алатка што ги претвора отворените податоци на Собранието во 
пребарливи и споредливи информации за пратеничките прашања, активностите на пратениците и 
работата на канцелариите за средби со граѓани (промовирана во август 2026). 

• Портал за канцелариите за средби со граѓани (kancelarii.sobranie.mk) и алатката „Прашај го твојот 
асистент“ (prashaj.sobranie.mk) базирана на вештачка интелигенција — развиени во рамки на 
Програмата за поддршка на Собранието и претставени во 2026 година. 

• „Кој управува?“ (kojupravuva.idscs.org.mk) — база на именувани функционери во јавниот сектор. 

• „Изборна архива“ (izbornaarhiva.mk) — архива на изборни податоци и документи. 

• „ПВР.мк“ (pvr.mk) — следење на проценката на влијанието на регулативата. 

• Визуелизација на податоците за странските директни инвестиции во Западен Балкан (2012–2022). 

4.5. Истражувања, публикации и видливост 
ИДСЦС има произведено над 800 публикации во периодот 2003–2026 година. Од 2003 година, во 
партнерство со канцеларијата на Фондацијата „Конрад Аденауер“ во Скопје, Институтот го издава 
кварталното списание „Политичка мисла“ — најстарото и единствено политичко списание од овој вид во 
земјата (бр. 69 во јануари 2025, бр. 70 во јули 2025 и бр. 71 во јануари 2026). Институтот го следи јавното 
мислење за пристапувањето кон ЕУ од 2004 година и перцепциите за работата на Собранието од 2009 
година, а во 2024 година, заедно со ИСППИ-УКИМ и со поддршка на ИФЕС, го спроведе и шестиот модул на 
Компаративното истражување на изборните системи (CSES). До јануари 2025 година, каналите на ИДСЦС на 
социјалните мрежи достигнаа над 13.700 следбеници на Фејсбук, близу 2.600 на Инстаграм, околу 2.000 на 
Твитер и околу 800 на Линкдин. 

Дел од клучните наоди од најновите мерења: поддршката за членство во ЕУ во 2025 година достигна 71% 
од граѓаните — раст од близу 10 процентни поени во однос на 2024 година, при што кај етничките 
Македонци растот е 15 процентни поени (анкета на 1.003 испитаници, октомври–ноември 2025); работата 
на Собранието граѓаните ја оценија со 2,7 од 10 во 2026 година (1.002 испитаници, февруари–март 2026); 
квалитетот на дебатата во Собранието за периодот јули–декември 2025 е оценет со 5,7 од 10. 
Квалитативното истражување „Доктор Рушвет“ за корупцијата во здравството (2025) опфати осум фокус-
групи со 81 учесник од сите осум плански региони. 

4.6. Членства и мрежи 
• SELDI.net — регионална коалиција на тинк-тенкови за антикорупција и добро владеење во Југоисточна 

Европа, формирана во 2012 година. 

• Think Balkans — инструмент за соработка меѓу тинк-тенковите од Западен Балкан и групацијата В4, 
координиран од ИДСЦС. 

• Платформа на граѓански организации за борба против корупцијата — неформална мрежа од 15 
организации; претставникот на ИДСЦС е член на нејзиниот одбор. 



 

5. Проектно портфолио 

Во продолжение се прикажани тековните проекти и проектите завршени во периодот 2023–2025 година. За 
секој проект се наведени периодот на имплементација, донаторот и износот на грантот, улогата на ИДСЦС, 
краток опис и постигнувањата. 

5.1. Тековни проекти 

Поттикнување дебата за отчетност и антикорупција (фаза 2026–2027) 

Период на 
имплементација 

1 октомври 2025 – 30 септември 2027 

Донатор Национална фондација за демократија (NED) — 85.863 EUR (100.000 USD) 

Улога на ИДСЦС Координатор (носител) 

Опис Дваесет и четиримесечен проект што придонесува кон реформскиот процес 
преку зајакнување на улогата на Собранието во борбата против корупцијата и во 
надзорот над реформите за владеење на правото. Работи со политичките партии 
и нивните подмладоци, пратениците, граѓанските организации и граѓаните за 
следење на спроведувањето на новата Национална стратегија за борба против 
корупцијата. 

Постигнувања Постигнувања до септември 2026: спроведена е првата обука за зајакнување на 
партиските капацитети за креирање антикорупциски политики и програмски 
решенија (јуни 2026). Очекувани резултати: зголемено знаење во јавноста за 
антикорупциските реформи, зајакнати капацитети на партиските и 
парламентарните актери за креирање и надзор над антикорупциски политики и 
поголемо граѓанско учество во барањето отчетност. 

 

Локалните инспектори под лупа: унапредување на законитоста и одговорноста во локалните 
инспекции 

Период на 
имплементација 

1 јануари 2026 – 31 декември 2026 

Донатор Цивика мобилитас — 48.074 EUR 

Улога на ИДСЦС Координатор (носител) 

Опис Проектот се занимава со институционалната фрагментација, слабата отчетност и 
недоволната регулираност на локалните инспекциски служби. Го мапира 
функционирањето на локалните инспекции, ја анализира правната рамка и 
нејзините празнини и ги идентификува ризиците од корупција. 

Постигнувања Очекувани резултати: систематизирано знаење за надлежностите и предизвиците 
на локалните инспекции, подигната јавна и институционална свест за 
интегритетот и законитоста и намалени дискрециони практики и ризици од 
корупција. 

 



RESILIO-ACCESS: Опсерваторија за отпорност на владеењето на правото во земјите-кандидати 
за ЕУ 

Период на 
имплементација 

1 јануари 2025 – 31 декември 2026 

Донатор Stiftung Mercator / Европска комисија — 84.400 EUR 

Улога на ИДСЦС Координатор (носител) 

Опис Проектот ги оценува и зајакнува институционалните основи на отпорноста на 
владеењето на правото во земјите-кандидати од Западен Балкан и Источна 
Европа преку компаративен, интердисциплинарен пристап. Во негово јадро е 
развојот на моделот RESILIO-ACCESS — алатка за следење на динамиката на 
владеењето на правото. 

Постигнувања објавен концептуален документ за моделот RESILIO-ACCESS (октомври 2025); 
одржани два форума на граѓанското општество — во Берлин (ноември 2025) и во 
Охрид (јуни 2026), со учесници од Албанија, Босна и Херцеговина, Косово, Црна 
Гора, Северна Македонија, Србија, Молдавија, Грузија и Украина; пуштен во 
употреба онлајн RESILIO-ACCESS Мониторот. Претстојат сеопфатна аналитичка 
студија, препораки за политики и конференција на високо ниво во Брисел. 

 

GEO-POWER-EU: Зајакнување на геополитичката ЕУ во Источното соседство и Западен Балкан 

Период на 
имплементација 

1 јуни 2024 – 31 мај 2027 

Донатор Европска комисија (Хоризонт Европа) — 2.999.980 EUR вкупно, од кои 110.875 
EUR за ИДСЦС 

Улога на ИДСЦС Партнер (ко-корисник) 

Опис Проектот има за цел да ја зајакне способноста на ЕУ да управува со 
безбедносните закани во Источното соседство и Западен Балкан и да предложи 
сеопфатна стратегија на ЕУ кон овие региони. ИДСЦС ги води студиите на случај 
за дезинформации во Србија, Босна и Херцеговина, Украина и Грузија и учествува 
во сите работни пакети. 

Постигнувања изработени структурирани проценки на геополитичкиот суверенитет за Северна 
Македонија и Албанија, организирано мулти-чинителско ко-креативно студио во 
Скопје и објавени три публикации, меѓу кои „Foreign Influence Challenges: 
Corrosive Capital and Disinformation in the Western Balkans and Associated Trio“ 
(2025). 

 



ENCODE: Откривање на емоционалните димензии на политиката за поттикнување на 
европската демократија 

Период на 
имплементација 

1 јуни 2024 – 31 мај 2027 

Донатор Европска комисија (Хоризонт Европа) — 82.031 EUR 

Улога на ИДСЦС Ко-корисник (партнер) 

Опис ENCODE истражува како емоциите влијаат врз демократскиот ангажман преку 
врските меѓу вредностите, идентитетите и однесувањето. Комбинирајќи 
невронаука, лични наративи и анализа на сентимент, проектот гради модел што 
ги поврзува емоциите со политичкото однесување. 

Постигнувања Придонес на ИДСЦС: води истражување и работилници во Северна Македонија и 
придонесува кон наоди релевантни за политиките што поддржуваат 
емоционално информирана политичка комуникација. 

 

Правосудна соработка во борбата против организираниот криминал на Балканот 

Период на 
имплементација 

1 август 2025 – 30 јули 2026 

Донатор Equipe France Fund / Амбасада на Франција во Скопје — 39.992 EUR 

Улога на ИДСЦС Координатор (носител), преку Центарот за добро управување 

Опис Проектот ја зајакнува правосудната соработка во борбата против организираниот 
криминал во Западен Балкан, поврзувајќи ги обвинителствата од Албанија, Босна 
и Херцеговина, Косово, Црна Гора, Северна Македонија и Србија, во 
координација со колеги од Хрватска, Словенија и Франција. ИДСЦС организира 
две регионални средби на специјализирани обвинители — во Скопје и во 
Подгорица — и спроведува индивидуални консултации со секое обвинителство. 

Постигнувања првата регионална средба се одржа во Скопје на 3 октомври 2025 година, со 
обвинители од Северна Македонија, Босна и Херцеговина, Хрватска, Косово, 
Словенија и Албанија, во соработка со Основното јавно обвинителство за гонење 
организиран криминал и корупција и со поддршка на Амбасадата на Франција; 
теми беа моделите на соработка со Франција, аналитичката работа, истрагите 
поврзани со криптовалути и конфискацијата на имот. Очекувани резултати: 
разменети добри практики за прекугранични истраги и електронски докази и 
формална заложба за одржлив регионален механизам за соработка. 

 



Integrity Driven Communities (IDC): Партиципативна проценка на ризиците од корупција во 
општините 

Период на 
имплементација 

15 јули 2025 – 30 јуни 2026 

Донатор Влади на Швајцарија и Шведска — 56.534 EUR 

Улога на ИДСЦС Изведувач (носител на компонентата) 

Опис Проектот ги опремува општините со практични алатки и проценки засновани на 
докази за идентификување, ублажување и следење на ризиците од корупција на 
локално ниво. ИДСЦС дизајнира и пилотира методологија и алатка за 
партиципативна проценка на ризиците од корупција (КРА) и изработува извештаи 
што ги опфаќаат ревизијата, јавните набавки, инспекцијата и управувањето со 
јавните финансии. 

Постигнувања опфатени шест пилот-општини во првата фаза (Битола, Боговиње, Гази Баба, 
Куманово, Штип и Струмица), а во втората фаза се приклучуваат Град Скопје, 
Македонска Каменица, Неготино и Струга; извештаите се изработуваат на 
македонски, албански и англиски и се презентираат на тркалезни маси со 
општините, експертите и донаторите. 

 

Програма за поддршка на Собранието (ППС) 

Период на 
имплементација 

1 јуни 2019 – 1 јуни 2027 

Донатор Швајцарска агенција за развој и соработка — 11.721.457 EUR за целиот 
конзорциум 

Улога на ИДСЦС Ко-корисник (партнер во конзорциум предводен од НДИ) 

Опис Од 2019 година ИДСЦС е клучен партнер во десетгодишната програма за 
поддршка на Собранието на Северна Македонија во зајакнувањето на 
надзорната функција, подобрувањето на законодавството и зголемувањето на 
транспарентноста и граѓанското учество. Преку Центарот за парламентарна 
поддршка, ИДСЦС го следи квалитетот на парламентарниот дискурс, спроведува 
истражувања на јавното мислење, го следи спроведувањето на заложбите од 
Партнерството за отворена власт и администрира стипендиска програма. 

Постигнувања редовни полугодишни извештаи за квалитетот на дебатата (DQI — 5,7 од 10 за 
периодот јули–декември 2025) и годишни анкети за перцепциите на граѓаните за 
работата на Собранието (оценка 2,7 од 10 во 2026 година); доделени 19 
стипендии само во 2023 година за вработени во Собранието и Државниот завод 
за ревизија, со редовни повици и во 2025 и 2026 година; усвоена заложба за 
Портал за отворени податоци на Собранието и воспоставен Парламентарен 
караван, кој во 2026 година се спроведе трета година по ред во шест градови; во 
2026 година се претставени порталот за канцелариите за средби со граѓани 
(kancelarii.sobranie.mk), алатката „Прашај го твојот асистент“ (prashaj.sobranie.mk) 
базирана на вештачка интелигенција и образовниот модул „Новинарство во 
акција“ во три основни училишта. 

 



Отворени податоци на Собранието во пракса: поттикнување граѓанско учество (Пратеници.мк) 

Период на 
имплементација 

април 2026 – септември 2026 

Донатор Регионален механизам за поддршка ЕЕЦА, со поддршка на Digital Democracy 
Initiative на CIVICUS (грант-шема „Digital Spark“, спроведувана од Фондација 
„Метаморфозис“ и TechSoup) — 13.000 USD 

Улога на ИДСЦС Координатор (носител) 

Опис Собранието има портал за отворени податоци, но голем дел од податочните 
сетови се објавуваат во технички формати недостапни за пошироката јавност. 
Проектот ги прави овие податоци употребливи за граѓаните, медиумите, 
граѓанските организации, студентите и младите преку три пристапа: развој на 
кориснички ориентирана контролна табла, практични обуки и дигитално 
застапување. 

Постигнувања развиена и промовирана дигиталната алатка „Пратеници.мк“ (август 2026), која 
овозможува следење, пребарување, филтрирање и споредување на податоците 
за пратеничките прашања, платформата „Мојот пратеник“ и работата на 
канцелариите за средби со граѓани; распишан е повик за изработка на дигитална 
контролна табла и организирана е дводневна обука за отворени податоци. 

 

SELDI – Регионална мрежа за антикорупција и добро владеење во Југоисточна Европа 

Период на 
имплементација 

од 2013 година, тековно 

Донатор Мрежна иницијатива со различни донатори по фази 

Улога на ИДСЦС Партнер и национална контакт-точка за Северна Македонија 

Опис SELDI (Southeast Europe Leadership for Development and Integrity) е коалиција на 
тинк-тенкови од Југоисточна Европа формирана во 2012 година, која гради 
регионална антикорупциска стратегија и агенда на делување, спроведува 
мониторинг на доброто владеење и подига јавна свест. ИДСЦС е партнер во 
мрежата и учествува во нејзините истражувања и политички форуми. 

Постигнувања заеднички регионални истражувања за ризиците од заробување на државата во 
Западен Балкан, антикорупциски билтени, конференција во Скопје на тема 
заробување на државата и политички форум „Антикорупција, демократска 
отпорност и економска безбедност“ во Софија. 

 

5.2. Завршени проекти (2023–2025) 



Integrity Driven Communities (IDC): Ревизија на Методологијата за следење на системот на 
интегритет 

Период на 
имплементација 

7 јули 2025 – 30 ноември 2025 

Донатор Влади на Швајцарија и Шведска — 16.248 EUR 

Улога на ИДСЦС Изведувач 

Опис Активноста ги зајакна системите за следење на интегритетот во единиците на 
локалната самоуправа. ИДСЦС ја ревидираше Методологијата за следење на 
системот на интегритет со придружниот прашалник и го ажурираше Прирачникот 
за офицери за интегритет. 

Постигнувања ажурирана и попримелива методологија за следење на интегритетот, ревидиран 
прирачник што јасно ја дефинира улогата на офицерите за интегритет на локално 
ниво и обучени офицери за интегритет од единиците на локалната самоуправа. 

 

Граѓанско учество во спроведувањето на политиките: онлајн платформа за Реформската 
агенда 

Период на 
имплементација 

1 јули 2025 – 31 декември 2025 

Донатор Deutsche Gesellschaft für Internationale Zusammenarbeit (ГИЗ) — 5.000 EUR 

Улога на ИДСЦС Координатор (носител) 

Опис Проектот придонесе кон развојот на дигитален јавен портал за информирање и 
комуникација околу Националната реформска агенда, кој се спроведува на веб-
страницата на Министерството за европски прашања. Дизајнот на софтверот 
требаше да ги земе предвид информациските потреби и комуникациските 
навики на граѓаните. 

Постигнувања спроведени две фокус-групи со граѓани и чинители и една експертска 
работилница; изработен водич со препораки за спроведување на модулот на 
јавниот портал, со дигитални алатки за активно онлајн учество на граѓаните. 

 



Поддршка на инклузивно законодавство: механизам за проверка на странските директни 
инвестиции 

Период на 
имплементација 

1 септември 2024 – 31 октомври 2025 

Донатор Center for International Private Enterprise (CIPE) — 57.890 EUR 

Улога на ИДСЦС Координатор (носител) 

Опис Проектот го поддржа развојот и усвојувањето на механизам за проверка на 
странските директни инвестиции, неопходен за заштита на националната 
безбедност и јавниот ред и за усогласување со стандардите на ЕУ. Работеше 
преку четири столба: политички ангажман, техничка поддршка за нацрт-законот, 
вклучување на засегнатите страни и градење капацитети и комуникација. 

Постигнувања ИДСЦС беше иницијатор на законот и на формирањето на владината работна 
група, обезбеди стручна помош во пишувањето на законот и ги поврза 
институциите со експерти од САД, Словенија, Чешка и Естонија; Предлог-законот 
за пријавување и проверка на странските директни инвестиции е во собраниска 
процедура и го помина првото читање. Ажурирана е и платформата за 
визуелизација на податоци за СДИ. 

 

Зајакнување на граѓанската и деловната сопственост над Берлинскиот процес и Националниот 
реформски план 

Период на 
имплементација 

1 јануари 2025 – 31 декември 2025 

Донатор Фондација отворено општество – Западен Балкан (OSF-WB) — 39.763,08 USD 
(околу 36.500 EUR) 

Улога на ИДСЦС Координатор (носител) 

Опис Проектот се фокусираше на двете иницијативи што го надополнуваат 
пристапниот процес: Планот за раст и реформи и Заедничкиот регионален пазар. 
Целта беше да се подобри комуникацијата и да се прошири свеста за 
конкретните придобивки што го подобруваат квалитетот на животот и деловната 
средина. 

Постигнувања подигната свест кај јавноста, деловниот сектор и законодавците за можностите 
од столбовите на Планот за раст и зголемено разбирање на чекорите потребни за 
усогласување со стандардите на ЕУ и за исполнување на целите на националната 
Реформска агенда. 

 



Поттикнување дебата за отчетност и антикорупција (фаза 2023–2025) 

Период на 
имплементација 

1 октомври 2023 – 30 септември 2025 

Донатор Национална фондација за демократија (NED) — 89.562 EUR 

Улога на ИДСЦС Координатор (носител) 

Опис Проектот ја зајакнуваше улогата на Собранието во борбата против корупцијата и 
во реформите за владеење на правото. По парламентарните избори во 2024 
година, работеше со политичките партии и пратениците за поттикнување дебата 
заснована на факти и за антикорупциски заложби. 

Постигнувања обучени 30 претставници на партиските подмладоци низ четири модули за 
креирање антикорупциски политики; подготвена збирка антикорупциски 
препораки дадени од граѓанските организации во претходните пет години, која 
им помогна на партиите да ја подобрат антикорупциската понуда во изборните 
програми; продолжен дијалог со собраниската Комисија за политички систем и 
односи меѓу заедниците. 

 

Антикорупциски мерки во развојот на инфраструктурата 

Период на 
имплементација 

24 јули 2023 – 20 април 2025 

Донатор УНДП — 37.468 EUR 

Улога на ИДСЦС Координатор (носител), во партнерство со УНДП и Бирото за регионален развој 

Опис Проектот ги зајакна антикорупциските практики во развојот на локалната 
инфраструктура преку подигање на свеста, градење институционални и граѓански 
капацитети и развој на практични алатки за управување со фокус на интегритетот. 
Активностите вклучуваа мапирање на чинителите, едукативни материјали и 
регионални работилници. 

Постигнувања изработени два практични прирачника — за локалните власти и за граѓанските 
организации — со чекор-по-чекор упатства за идентификување и ублажување на 
ризиците од корупција; спроведена основна анализа на антикорупциските рамки 
и обучени граѓански организации за самостојно следење на инфраструктурните 
проекти. 

 



Партнерство против корупција 

Период на 
имплементација 

1 октомври 2023 – јануари 2025 

Донатор УСАИД — 495.199 EUR 

Улога на ИДСЦС Ко-корисник (подизведувач во конзорциум) 

Опис Активноста ја поддржа соработката меѓу владините институции и независните 
државни органи за откривање, спречување и справување со корупцијата. Целта 
беше да се подобри транспарентноста, координацијата и ефективноста на 
надзорните механизми и да се воведат иновативни алатки и технологии. 

Постигнувања подобрена координација меѓу Државната комисија за спречување на корупцијата 
и Јавното обвинителство, а механизмот за координација беше проширен со 
Државниот завод за ревизија, Бирото за јавни набавки и Инспекцискиот совет — 
значаен чекор кон поефикасно гонење на корупцијата. 

 

Граѓаните против корупцијата 

Период на 
имплементација 

3 април 2023 – јануари 2025 

Донатор УСАИД — 5.345.641 EUR за целиот конзорциум 

Улога на ИДСЦС Ко-корисник (партнер во конзорциум предводен од МЦМС) 

Опис Програмата ги зајакнуваше антикорупциските напори преку вклучување на 
граѓаните, граѓанското општество, медиумите и приватниот сектор. Беше 
структурирана околу четири компоненти: свест кај граѓаните, ангажман на 
граѓанското општество, вклученост на медиумите и учество на приватниот сектор. 

Постигнувања развиена и промовирана платформата „Реагирај“, преку која во првите четири 
месеци речиси 6.000 корисници реагираа на акции поврзани со јавниот превоз, 
загадувањето, трошењето јавни пари во образованието, системот за справување 
со пожари и нетранспарентноста на јавните институции. 

 



Парламентарна дипломатија: регионална соработка преку зајакнат парламентарен дијалог 

Период на 
имплементација 

1 мај 2023 – 30 април 2025 

Донатор Германско Сојузно министерство за надворешни работи — 403.080,66 EUR 

Улога на ИДСЦС Координатор (водечки партнер во конзорциум од шест организации) 

Опис Проектот придонесе кон зачувување на принципот на поделба на власта и кон 
унапредување на демократијата преку засилена регионална соработка во духот 
на Берлинскиот процес. Се фокусираше на инфраструктурата и поврзаноста, 
парламентарната размена и зелената агенда, зајакнувајќи ја вклученоста на 
парламентите и надзорната функција на пратениците. 

Постигнувања организиран настанот „Парламентарна димензија на Берлинскиот процес“ во 
Бундестагот во октомври 2024 година, признат во заклучоците од Самитот на 
Берлинскиот процес; одржана парламентарна конференција во Тирана со 
усвоена декларација за улогата на парламентите; изработени полугодишни 
мониторинг извештаи за заложбите од Берлинскиот процес, мапирање на 
чинителите и проценка на потребите на парламентите од Западен Балкан. 

 

Воспоставување платформа за дијалог за подобро спроведување на билатералните договори 
со Грција и Бугарија 

Период на 
имплементација 

5 февруари 2024 – 15 декември 2024 

Донатор Deutsche Gesellschaft für Internationale Zusammenarbeit (ГИЗ) — 24.873 EUR 

Улога на ИДСЦС Координатор (носител) 

Опис Проектот ги анализираше билатералните договори на Северна Македонија со 
Грција и Бугарија, го оцени нивното спроведување и ги испита импликациите врз 
пристапниот процес кон ЕУ. Целта беше да се воспостави национална платформа 
за дијалог и да се изработат препораки за спроведување на договорите. 

Постигнувања одржани три работилници во Скопје, Атина и Софија; изработено мапирање на 
структурите за спроведување на договорите и подготвен документ за јавни 
политики со препораки до Владата за исполнување на обврските од 
Преспанскиот договор и Договорот со Бугарија. 

 



Берлинскиот процес по Тирана 2023? Редефинирање на улогата на граѓанското општество 

Период на 
имплементација 

1 ноември 2023 – 31 март 2024 

Донатор Фондација отворено општество – Западен Балкан (OSF-WB) — 44.000 USD (околу 
40.500 EUR) 

Улога на ИДСЦС Координатор (носител) 

Опис Проектот ја унапредуваше позицијата на граѓанските организации и тинк-
тенковите во рамките на Берлинскиот процес и истражуваше начини за 
зајакнување на нивното влијание. Се надоврза на Форумот на граѓанското 
општество во Тирана во 2023 година и на препораките од неговите седум 
тематски работни групи. 

Постигнувања одржана затворена експертска работилница во Скопје во декември 2023 година и 
спроведени застапувачки посети во Сараево, Белград и Берлин; ИДСЦС ја водеше 
групата „Интеграција во ЕУ и Берлинскиот процес“ при Форумот за граѓанско 
општество и тинк-тенкови, чии препораки беа презентирани на Форумот во 
Берлин (9–11 октомври 2024). 

 

Годишно истражување за перцепциите на јавноста за европската интеграција 

Период на 
имплементација 

октомври – декември 2024 (годишно истражување) 

Донатор Фондација „Конрад Аденауер“ — 419.457,00 МКД 

Улога на ИДСЦС Носител на истражувањето 

Опис Теренска анкета на национален репрезентативен примерок за ставовите на 
граѓаните за пристапувањето на Северна Македонија кон ЕУ. ИДСЦС го следи 
јавното мислење за евроинтеграцијата од 2004 година, со методолошки 
усогласено и систематизирано мерење од 2014 година. 

Постигнувања обезбедена континуирана временска серија на податоци што служи како 
референтен извор за креаторите на политики, академската заедница, медиумите 
и меѓународните партнери. 

 

6. Донатори и партнери 

Во изминатите години ИДСЦС работеше со следниве донатори и партнери: Европска комисија (Хоризонт 
Европа, ИПА, ЕИДХР), Швајцарска агенција за развој и соработка, УСАИД Северна Македонија, Германско 
Сојузно министерство за надворешни работи, Deutsche Gesellschaft für Internationale Zusammenarbeit (ГИЗ), 
УНДП, Влади на Швајцарија и Шведска (Цивика мобилитас и Integrity Driven Communities), Национална 
фондација за демократија (NED), Фондација отворено општество – Западен Балкан, Center for International 
Private Enterprise (CIPE), Stiftung Mercator, Амбасада на Франција во Скопје (Equipe France Fund), Фондација 
„Конрад Аденауер“, Амбасада на Кралството Холандија (програма МАТРА), Британска амбасада во Скопје, 
Европски фонд за Балканот, Меѓународен вишеградски фонд, Национален демократски институт, Грантови 
од ЕЕА и Норвешка, Фондација „Метаморфозис“ и TechSoup. 


